
c) As medidas que as comunidades autónomas
afectadas prevexan adoptar no exercicio correspondente
e a situación prevista que poida influír na orixe e pro-
gresión da praga.

Artigo 9. Comunicación ó Ministerio de Agricultura,
Pesca e Alimentación.

Os órganos competentes das comunidades autóno-
mas comunicaranlle ó Ministerio de Agricultura, Pesca
e Alimentación antes do 1 de decembro de cada ano:

a) Os resultados das prospeccións efectuadas de
acordo co artigo 4.

b) As zonas en que se aplicaron medidas obriga-
torias e os resultados da súa execución, desagregados
segundo o tipo de medida aplicada, cunha valoración
da eficacia obtida no control das poboacións de praga.

c) A información relativa ós pagamentos realizados
como consecuencia dos tratamentos fitosanitarios e
demais medidas de loita para a reducción das poboa-
cións de praga, de acordo co que estableza a normativa
aplicable.

Disposición derradeira primeira. Carácter básico.

O disposto neste real decreto terá o carácter de nor-
mativa básica, ó abeiro do disposto no artigo 149.1.13.a
da Constitución, que lle atribúe ó Estado a competencia
sobre as bases e coordinación da planificación xeral da
actividade económica.

Disposición derradeira segunda. Facultade de desen-
volvemento.

Facúltase o ministro de Agricultura, Pesca e Alimen-
tación para dictar, no ámbito das súas competencias,
as disposicións necesarias para o desenvolvemento des-
te real decreto, así como para a modificación do pro-
grama cando razóns de urxencia o esixan, e, se é o
caso, da porcentaxe da cal se establece o límite no
artigo 8.

Dado en Madrid, o 28 de novembro de 2003.
JUAN CARLOS R.

O ministro de Agricultura, Pesca
e Alimentación,

MIGUEL ARIAS CAÑETE

MINISTERIO DA PRESIDENCIA
22864 REAL DECRETO 1699/2003, do 12 de

decembro, polo que se modifica o Real
decreto 1053/2003, do 1 de agosto, polo
que se aproban normas de desenvolvemento
do Real decreto lei 4/2003, do 20 de xuño,
en relación cos danos ocasionados polo acci-
dente do buque «Prestige». («BOE» 298,
do 13-12-2003.)

No marco das medidas tendentes a articular unha
rápida reparación de danos ós afectados pola catástrofe
do buque «Prestige», o Real decreto lei 4/2003, do 20
de xuño, estableceu un sistema de aboamento de indem-
nizacións a través dun mecanismo de subscrición polos
afectados de acordos transaccionais co Ministerio de

Facenda, no cal os damnificados deben desistir e renun-
ciar a tódalas súas accións xudiciais e a calquera recla-
mación indemnizadora extraxudicial derivada do sinistro,
percibindo como contrapartida unha cantidade de diñei-
ro que se calculará a partir da valoración dos danos
producidos.

En desenvolvemento dese real decreto lei, aprobouse
o Real decreto 1053/2003, do 1 de agosto. Tal e como
se expresaba na parte expositiva do real decreto, nel
regúlase un sistema excepcional, alleo a calquera vía
procedemental administrativa ordinaria, orientado a
determina-las cantidades coas cales o Ministerio de
Facenda podería chegar a asinar acordos transaccionais
cos prexudicados polo sinistro do buque «Prestige» que
voluntariamente o acepten.

Dentro deste sistema distínguense claramente dúas
clases de danos: os que pola súa natureza precisan unha
valoración pericial ou directa (artigo 4 do mencionado
real decreto) e aqueles en que non se considera nece-
sario acudir a actuacións periciais, podendo realizarse
unha estimación obxectiva. A dita valoración obxectiva
refírea o artigo 3 do Real decreto 1053/2003, do 1
de agosto, a aqueles que percibisen axudas conforme
o establecido no artigo 7 do Real decreto lei 7/2002,
do 22 de novembro, e no artigo 7 do Real decreto lei
8/2002, do 13 de decembro.

Non obstante, os traballos desenvolvidos pola Oficina
do Comisionado do Goberno para as actuacións deri-
vadas da catástrofe do buque «Prestige» constataron a
existencia de danos similares en determinados colectivos
non tidos en conta nos mencionados artigos, como son
os dos armadores non embarcados e os das propias
confrarías de pescadores que deixaron de recibir uns
ingresos recorrentes dos seus membros durante os perío-
dos de veda, os cales parece conveniente que sexan
incluídos no sistema de estimación obxectiva.

Noutra orde de cousas, tamén a dita oficina constatou
a dificultade de fixar uns criterios comúns de estimación
obxectiva a outros colectivos, como son os denominados
comercializadores de primeiro nivel de peixes e mariscos,
polo que parece conveniente que aqueles poidan optar
entre o sistema de estimación obxectiva ou o de esti-
mación directa.

Na súa virtude, por proposta do vicepresidente pri-
meiro do Goberno e ministro de Economía, do vicepre-
sidente segundo do Goberno e ministro da Presidencia
e do ministro de Facenda, de acordo co Consello de
Estado e logo de deliberación do Consello de Ministros
na súa reunión do día 12 de decembro de 2003,

D I S P O Ñ O :

Artigo único. Modificación do Real decreto 1053/2003,
do 1 de agosto, polo que se aproban normas de desen-
volvemento do Real decreto lei 4/2003, do 20 de
xuño, en relación cos danos ocasionados polo acci-
dente do buque «Prestige».

Modifícase o artigo 3 do Real decreto 1053/2003,
do 1 de agosto, polo que se aproban normas de desen-
volvemento do Real decreto lei 4/2003, do 20 de xuño,
en relación cos danos ocasionados polo accidente do
buque «Prestige», que queda redactado do seguinte
xeito:

«Artigo 3. Actuacións para a valoración de danos
susceptibles de estimación obxectiva.

1. Os criterios orientativos de estimación
obxectiva serán de aplicación á estimación do lucro
cesante ocasionado a aqueles que, de acordo coa

información remitida polas administracións públi-
cas competentes, percibisen axudas conforme o
establecido no artigo 7 do Real decreto lei 7/2002,
do 22 de novembro, e no artigo 7 do Real decreto
lei 8/2002, do 13 de decembro.

Así mesmo, aplicaranse á estimación do lucro
cesante ocasionado ás confrarías de pescadores,
así como ós armadores non embarcados que reci-
bisen axudas dalgunha comunidade autónoma.

2. Non obstante o disposto no punto 1, os
comercializadores de primeiro nivel a que se refire
o artigo 7 do Real decreto lei 7/2002, do 22 de
novembro, e o artigo 7 do Real decreto lei 8/2002,
do 13 de decembro, poderán renunciar á aplicación
de criterios de estimación obxectiva e optar por
unha valoración de danos efectuada conforme o
sistema regulado no artigo 4 deste real decreto.

Para estes efectos, a dita renuncia e opción efec-
tuaranse mediante escrito adxunto á solicitude a
que se refire o artigo 2 e terán carácter irrevogable.

3. O Ministerio de Facenda, logo de informe
da Oficina do Comisionado do Goberno para as
actuacións derivadas da catástrofe do buque
‘‘Prestige’’ e do Consorcio de Compensación de
Seguros, establecerá os criterios orientativos de
estimación obxectiva de acordo cos cales se rea-
lizará a valoración dos danos a que se refire o
punto 1 deste artigo.»

Disposición derradeira única. Entrada en vigor.

Este real decreto entrará en vigor o mesmo día da
súa publicación no «Boletín Oficial del Estado».

Dado en Madrid o 12 de decembro de 2003.
JUAN CARLOS R.

O vicepresidente segundo do Goberno
e ministro da Presidencia,

JAVIER ARENAS BOCANEGRA

22865 ORDE PRE/3476/2003, do 9 de decembro,
pola que se inclúen as substancias activas
imazamox, oxasulfurón, etoxisulfurón, foram-
sulfurón, oxadiarxilo, ciazofamida, 2,4-DB,
beta-ciflutrina, ciflutrina, iprodiona, linurón,
hidracida maleica, pendimetalina, propineb e
propizamida no anexo I do Real decreto
2163/1994, do 4 de novembro, polo que se
implanta o sistema harmonizado comunitario
de autorización para comercializar e utilizar
productos fitosanitarios. («BOE» 298,
do 13-12-2003.)

A Directiva 91/414/CEE, do Consello, do 15 de xullo,
relativa á comercialización de productos fitosanitarios,
inclúe un anexo, titulado «Substancias activas de incor-
poración autorizada nos productos fitosanitarios». A dita
directiva incorporouse ó ordenamento xurídico español
en virtude do Real decreto 2163/1994, do 4 de novem-
bro, polo que se implanta o sistema harmonizado comu-
nitario de autorización para comercializar e utilizar pro-
ductos fitosanitarios. Por outra parte, na Orde do 14
de abril de 1999, establécese o anexo I do dito Real
decreto 2163/1994, baixo a denominación «Lista comu-
nitaria de substancias activas», que se define no punto 16
do artigo 2 da dita norma, como a lista das substancias
activas de productos fitosanitarios aceptadas pola Comi-
sión Europea e a incorporación das cales se fará pública

mediante disposicións nacionais, como consecuencia
doutras comunitarias.

A Directiva 2003/23/CE, da Comisión, do 25 de mar-
zo, pola que se modifica a Directiva 91/414/CEE do
Consello, co fin de incluí-las substancias activas imaza-
mox, oxasulfurón, etoxisulfurón, foramsulfurón, oxa-
diarxilo e ciazofamida, a Directiva 2003/31/CE, da Comi-
sión, do 11 de abril, pola que se modifica a Directiva
91/414/CEE do Consello, co fin de incluí-las substancias
activas 2,4-DB, beta-ciflutrina, ciflutrina, iprodiona, linu-
rón, hidrazida maleica e pendimetalina e a Directiva
2003/39/CE, do 15 de maio, da Comisión, pola que
se modifica a Directiva 91/414/CEE do Consello co fin
de incluí-las substancias activas propineb e propizamida,
procederon a incluír no anexo citado no parágrafo ante-
rior da Directiva do Consello, as citadas substancias
activas.

As disposicións citadas establecen as condicións para
que a comercialización de productos fitosanitarios que
conteñan as referidas substancias activas non teña efec-
tos nocivos para a saúde humana ou a saúde animal
nin para as augas subterráneas, nin teña repercusións
inaceptables para o ambiente.

Esta orde incorpora ó ordenamento xurídico interno
a s D i r e c t i v a s 2 0 0 3 / 2 3 / C E , 2 0 0 3 / 3 1 / C E e
2003/39/CE, mediante a inclusión das substancias acti-
vas imazamox, oxasulfurón, etoxisulfurón, foramsulfurón,
oxadiarxilo, ciazofamida, 2,4-DB, beta-ciflutrina, ciflutri-
na, iprodiona, linurón, hidrazida maleica, pendimetalina,
propineb e propizamida no anexo I do Real decreto
2163/1994, e díctase de acordo coa facultade esta-
blecida na disposición derradeira primeira do dito real
decreto.

A Comisión Interministerial para a Ordenación Ali-
mentaria emitiu informe preceptivo sobre esta disposi-
ción. Así mesmo, na súa tramitación foron consultadas
as comunidades autónomas e os sectores afectados.

Na súa virtude, por proposta do ministro de Agri-
cultura, Pesca e Alimentación e das ministras de Sani-
dade e Consumo e de Medio Ambiente, dispoño:

Artigo único. Inclusión de substancias activas no
anexo I do Real decreto 2163/1994.

1. As substancias activas imazamox, oxasulfurón,
etoxisulfurón, foramsulfurón, oxadiarxilo, ciazofamida,
2,4-DB, beta-ciflutrina, ciflutrina, iprodiona, linurón, hidra-
zida maleica, pendimetalina, propineb e propizamida
inclúense no anexo I do Real decreto 2163/1994, do 4
de novembro, polo que se implanta o sistema harmo-
nizado comunitario de autorización para comercializar
e utilizar productos fitosanitarios, coas características e
condicións que para cada unha delas se especifican no
anexo desta orde.

2. Co fin de verificar que se cumpren as condicións
de inclusión establecidas no anexo desta orde, as auto-
rizacións e as autorizacións provisionais dos productos
fitosanitarios que conteñan as substancias activas afec-
tadas, concedidas con anterioridade ó inicio do seu prazo
de inclusión serán revisadas, adoptando e aplicando as
correspondentes resolucións antes de que expire o res-
pectivo prazo establecido no dito anexo.

3. A verificación do cumprimento dos requisitos do
anexo III do Real decreto 2163/1994 e a avaliación
conforme os principios uniformes contidos no seu
anexo VI, deberanse realizar, adoptando e aplicando as
correspondentes resolucións antes de que expire o res-
pectivo prazo para a aplicación dos citados principios
uniformes, que para cada unha das referidas substancias
activas se indican no anexo desta orde, tendo en conta
ademais as conclusións da versión derradeira do corres-
pondente informe de revisión da Comisión Europea, apro-


